
‘“Tsunami xuridico’ € unha das formas coas que

se definiu a aparicion no noso sistema legal da

Lei 8/2021, de 2 de xufio pola que se reforma a
lexislacion civil e procesual para o0 apoio as persoas
con discapacidade no exercicio da sua capacidade
xuridica. Unha onda de grandes proporciéns e alto
impacto chamada a revolucionar o xeito no que

se entende a capacidade das persoas e como

se instrumentalizan os apoios a mesma.

Cando xa tinamos parcialmente superado

o sistema de ‘incapacitacions’, a través das
cofecidas como modificacions de capacidade,

nas que o mantra do ‘traxe a medida’ nas
sentenzas empezaba a aparecer con forza, a nova
norma da varios pasos mais cara a aplicacion no
noso Estado da Convencién de Nova York, sobre
dereitos das persoas con discapacidade.

Por unha banda, a realidade estaba a mostrarnos

que, malia que a substitucion total mediante titoria 1“2'1'
non era o sistema desexabel, a meirande parte =
das persoas cunha modificaciéon de capacidade

se atopaban baixo esta figura. S6 como un

dos moitos posibeis exemplos, a memoria da
Fundacion Galega para a Tutela de Adultos
(FUNGA) para o ano 2021 indicanos que, do total
de 3.017 persoas usuarias activas, 2.006 (isto &,
0 66,49% do total) estaban sometidas a tutela.

66,49%
PERSOAS
USUARIAS
SOMETIDAS,

ATUTELA

Por outra banda, a dependencia das diferentes 7A

sentenzas provocaba na practica unha ,‘?,“S

xudicializacién excesiva dos apoios, supofiendo Q/é

non s6 unha posibel barreira de acceso por mor "’-’ +TEN\P0
dos tempos e custos do proceso, senén tamén HE cuSTOS
E cESOS

un obstaculo para apoios que non precisaban de * +PRO
acudir a un procedemento xudicial.

E asi que a reforma aposta decididamente, mesmo cando

é revolucionario facelo, polos desexos, opinions e valores
das persoas, colocando estas consideracions no cumio e na
base de calquera achegamento a capacidade.

O novo paradigma ten, entre outras moitas chaves, o apoio
a persoa que o precise. Apoio entendido como sostén,
como axuda puntual externa que contrible a manter a
firmeza. Apoio co significado de colaboracion, para quen o
precise, na toma de decisions; pero tamén no exercicio das
decisions tomadas.

<
o
(a]
z
Q
(&)
(]
<
(0}
(7]
o
L
o
<
<
o
.l
<
V]
w
-
<
=)
[©]

En definitiva, apoio como acompafiamento para realizar
efectivamente o dereito de todas as persoas a unha vida
plena, independente e en igualdade.

E por isto tamén que estes apoios e regras que a propia
persoa determina para si, por exemplo en sede notarial,
seran a figura central, xunto cos apoios informais, con
preferencia incluso sobre os xudiciais, cando fose posibel.

O apoio como
acompafiamento
para realizar
efectivamente

o dereito de

todas as persoas
a unha vida plena,
independente

e en igualdade.

Diante desta onda, imparabel, a intencién desta guia é
servir como ferramenta amabel e accesibel de comprension;
un modo de achegarse a esta reforma normativa e aos seus
fundamentos cunha optica construtiva, positiva e, sobre
outras cousas, util e practica.

Intentamos abordar aqueles puntos que poden resultar de
maior interese non s6 no dia a dia dunha entidade de accién
social, senén tamén dunha persoa apoiada ou da persoa
que exerce este/s apoio/s.

20200

Non descoiiecemos que a reforma legal ten debilidades,
incertezas e criticas a realizar. Presenta e presentara
debates e problematicas que haberemos de abordar
dende a accion social e dende a cidadania.

Porén, de nés depende, en certo modo, que os avances
conceptuais e de base que esta norma achega, e que eran
longamente agardados, fiquen no tempo e se consoliden.

Ninguén gafara se esta norma fracasa e, en troques,
gafaremos moito se conseguimos que triunfe e poida ser
quen de despregar o seu maior potencial.

Pensamos este manual como un documento de referencia
e consulta vivo, que se ira modificando constantemente
para se axustar tanto as posibeis novidades que poidan
xurdir e requiran a sua actualizacién, como para responder
axeitadamente as persoas usuarias, as suas familias e as
persoas do tecido asociativo.

O TEMPO NA REFORMA

De entre as moitas preguntas que nos poden xurdir

fronte ao cambio de norma e cambio de criterios, unha
das principais pode ser como estes van afectar ao que

xa tifamos, as sentenzas que xa tifia a persoa nun
procedemento dos que se chamaban de ‘modificacion de
capacidade’ ou incluso os mais antigos de ‘incapacitacion’.

Veremos neste apartado que pasa coas figuras de apoio
previas, sobre todo coa tutela e a prodigalidade, e tamén
que acontece co contido das sentenzas, tanto coas
prohibiciéns que contefien como co modo no que estas se
emitian antes.

ENEN
FIGURAS DE APOIO QUE DESAPARECEN

Unha das primeiras consecuencias do cambio no
sistema de apoios é a reorganizacion das figuras
encargadas de os prestaren.

As funciéns a realizar poden ser as mesmas, mais mesmo
nese caso veremos un cambio terminoldxico e de enfoque.
A maneira de entender os apoios mudou e como
consecuencia muda tamén o modo de entender o seu
exercicio.

3 3 patria -
- - : . potestade :
. tutela HE prodigalidade : :  rrogada ou

“ S ~ * rehabilitada

E posibel que virades xa en novas en prensa, ou na propia
Lei, que a tutela desaparece no novo sistema. Isto é certo.

Agéas nun pequeno numero de casos as persoas de apoio
xa non son titores ou titoras:

GUIA LEGAL PARA PERSOAS CON DCA

» Persoas menores non emancipadas en situacion de
desamparo

» Persoas menores non emancipadas non suxeitas a patria
potestade

©000000000000000000000000000000000000000000000000000000000000000000

Isto supon un cambio de nome, pero tamén de enfoque.

©000000000000000000000000000000000000000000000000000000000000000000

No sistema anterior, as estatisticas que tifiamos aludian

a unha moi alta porcentaxe de persoas (nalguns estudos,
mais do 75%) que, tendo modificada a sua capacidade,

O CAPACIDADE esta se instrumentalizaba a través dunha substitucion

PRI total mediante titoria.

TITORIA

©00000000000000000000000000000000000000000000000000000000000000

E dicir, identificabamos a titoria como un sistema no
que se despoxaba da capacidade de decision a persoa
e se colocaba no titor ou titora.

©00000000000000000000000000000000000000000000000000000000000000

XYY
o e

°e

.

AGORA = ™, Este modo de ver a toma de decisiéns é o que se
NON elimina na nova norma. Agora non vai producirse a
HABERA UNHA substitucion total mais que naqueles casos nos que
S;JOBﬂI'_TAJgA(gN . sexa imposibel cofiecer, por ningun medio, cal é a
EXCEPCIONS - vontade da persoa. E por isto que se elimina a tutela.

.
®eececc®

Isto non quere dicir que desapareza a figura

dunha persoa que pode tomar decisions por outra.
Como dicimos, nalguns casos, isto pode seguir a ser
necesario. Agora chamaremos ‘curatela con funciéns
representativas’ ao que antes se denominaba tutela.

b) A prodigalidade

No réxime anterior existian figuras, sobre todo a curatela
econdmica, que se colocaban para evitar a prodigalidade’.
Esta institucion desaparece na nova norma.

©000000000000000000000000000000000000000000000000000000000000000000

Enténdese que a persoa, se non existe ningin motivo
para limitar a stia capacidade de decision, é libre para
decidir en que investir o seu patrimonio, estean ou
non de acordo coas suas eleccions as persoas na sua
familia ou contorna.

©000000000000000000000000000000000000000000000000000000000000000000

Isto alcanza aos apoios das persoas no futuro.

Os apoios en curatela das persoas declaradas prédigas
no pasado réxime legal continuaran no seu exercicio,
sen cambios, até a revisidn que corresponda, na seguinte
rendicién de contas, cando se inicie a actualizacion polo
xulgado, ou ben cando sexa solicitada, como veremos no
epigrafe 2.3.

c) A patria potestade prorrogada ou rehabilitada

A Lei 8/2021 tamén implica a eliminacién de cara ao
futuro desta institucion.

©000000000000000000000000000000000000000000000000000000000000000000

As persoas que vifan exercéndoa continuaran do
mesmo xeito até a revision da decision xudicial,
ben cando elas mesmas a soliciten, ou ben cando o
ministerio fiscal ou o xulgado a inicien de oficio.

©000000000000000000000000000000000000000000000000000000000000000000

1. Entendemos por este comportamento aquel no que incorria unha persoa que
gastaba, irracionalmente e en exceso, os seus cartos.

2.1.2.
EN QUE SITUACION FICAN OS
APOIOS XA EXISTENTES?

¢ Se a persoa xa tifia unha figura de apoio ou unha
sentenza, debemos ter tranquilidade.

O novo sistema non vai eliminar automaticamente as
facultades que tifamos nin nos vai deixar en desamparo.
Porén, si que é preciso ter en conta varios axustes.

Como xa apuntamos, as tutelas desaparecen. E por

isto que as persoas que exercian de titoras se
suxeitan agora as normas da curatela, asistencial ou
representativa en funcién do caso concreto.

* Se as persoas que xa estaban a exercer unha garda de
feito, continuaran nela mais coas normas novas.

A adaptacion vaise levar, sobre todo, a través da
revision de sentenza que, mesmo se non a iniciamos nos,
ten que se producir antes de setembro de 2024.

a) A eliminacion automatica das prohibicions

Hai unha serie de pronunciamentos de sentenzas
anteriores que, mesmo se non hai revisién, se anulan.
Tratase das prohibicions categéricas que contifian algunhas
resoluciéns, do estilo das seguintes:

4
PROHIBICION PARA EXERCITAR O PROHIBICION PARA FACER
DEREITO AO VOTO TESTAMENTO

Sen necesidade de pasar polo xulgado, esas mencions
EIEERE non deben aplica'rse (a persoa pode exercer o seu dereito
CONTIDOS a voto con normalidade, por exemplo).

112 ]

2.1.3.]
A REVISION DE SENTENZAS

Xa deixamos algunha pista mais agora abordamolo
directamente: as sentenzas que se ditaran no réxime
anterior deben revisarse para se adaptar ao novo sistema.

Todas elas. As de tutela, as de curatela de calquera tipo, a
de proxenitores ou proxenitoras que tifian patria potestade
rehabilitada, as defensorias xudiciais...

Farano nun dos seguintes momentos:

Cando a propia
persoa apoiada ou
as figuras de apoio

o soliciten. Neste
caso a revision debe
producirse no ano
seguinte a data de
solicitude.

Se ninguén o solicita,
0 xulgado ou o
ministerio fiscal deben
facelo no prazo de
tres anos dende a
entrada en vigor da
nova Lei.

$eececcecccccccecccccscecccccccocce
R R R R R R R PR

e c00c00000000000000000000000
e c00c000000000000000000000 00

.
®0c0ccc0ccc0cc0000000000000000 @0c00cc00c0000000000000000000 000

©0000000000000000000000000000000000000000000000000000 eoccoe

Todas as sentenzas de modificacion de
capacidade deben estar revisadas, a mais
tardar, o 3 de setembro de 2024.

©000000000000000000000000000000000000000000000000000000000000000000

AS FIGURAS DE APOIO
NO REXIME ACTUAL

A palabra chave desta norma é ‘apoio’ no significado de
asistencia, axuda, colaboracion. Todo xira arredor da idea
de que debe ser a persoa usuaria a que tome as suas
propias decisions e isto implica que, cando non poida ou
non saiba orientarse, pode requirir a alguén que lle bote
unha man para decidir, con maior ou menor intensidade
nesa axuda.

Esta autonomia implica tamén que a persoa ten o dereito a
equivocarse ou a tomar decisions que nés (outras persoas)
consideramos equivocadas pero que debemos respectar.

APOIOS SEN PROCESO XUDICIAL

Na lifia do que mencionamos, os elementos fundamentais
do sistema son os dereitos, desexos e preferencias da
persoa. Ela decide e, mesmo cando non poida decidir,

se alguén decide por ela, debe facelo respectando os
seus desexos.

Se a persoa é o centro e as suas elecciéns deben ser
respectadas, entendemos inmediatamente porqué as
medidas de apoio preferidas pola Lei son as informais e as
voluntarias: primeiro, e sobre todas as cousas, imos intentar
aplicar o que a persoa decidiu para si mesma. So6 se iso non

fose posibel, iremos a outras medidas, como as xudiciais.

INDICE DE
CONTIDOS

APOIOS SEN PROCESO XUDICIAL

a garda poderes
P de feit : :  notariais
JNCEICHORE: * preventivos |

a) A garda de feito

A garda de feito é unha das medidas de apoio centrais
do novo sistema, en que ocupa un lugar de protagonismo
semellante & tutela no réxime anterior.

©000000000000000000000000000000000000000000000000000000000000000000

Gardadora de feito é a persoa que asiste ou axuda

a outra no dia a dia, sen sentenza de por medio, sen
papeis. E dicir, quen natural e normalmente velou pola
persoa e/ou a tivo na sila compaiia, pertenza ou non a
familia da persoa.

©000000000000000000000000000000000000000000000000000000000000000000

Esta figura ten recofiecemento e moito valor na Lei, mais
precisara de autorizacion xudicial para algunhas materias
especificas. Fora delas, pode actuar con liberdade, sempre
dende o apoio.

Para que casos ten que pedir autorizacién especifica??

Entre outros, os seguintes:

Vender inmébeis Contratar
(casas, parcelas, empréstitos.
solares...).

Facer gastos Regalar cousas da
extraordinarios. persoa apoiada.

a8

Dispor a titulo Renunciar a dereitos.
gratuito de bens e
dereitos da persoa*.

fér

Interpor demanda
en nome da persoa
apoiada.

Aceptar unha
herdanza sen
beneficio de
inventario®.

Dar e tomar cartos en

empréstito e prestar
avais ou fianza.

N

. Recomendamos sempre comprobar cunha asesoria especifica para que actos

poderia requirirse permiso do xulgado, pois a lista que a Lei contén ten bastantes
supostos e de complexidade alta. Por exemplo, requirese autorizacién para someter
un asunto a arbitraxe, agas se é arbitraxe de consumo, e requirese para interpor
unha demanda, agas se a demanda é de escasa contia ou € urxente.

3. O ‘beneficio de inventario’ € unha figura que nos permite aceptar unha herdanza, sé
se esta ten mais bens ca débedas. Deste modo, podemos protexer o noso patrimonio

das débedas dese outro patrimonio.

4. Un negocio a titulo gratuito € aquel no que non hai pagamento: unha doazén ou
regalo, recibir algo por testamento de herdanza, ou mesmo un empréstito a xuro cero.



b) Poderes notariais preventivos

Esta norma da importancia maxima ao que a propia persoa
manifestara.

Cando a persoa precisa apoios, pode requirir colaboracién
dunha figura especifica, pero tamén é posibel que, antes
de precisar apoios, a persoa queira deixar escritas as
normas que seran aplicabeis no futuro ou mesmo deixar
escritas as cousas que para el ou ela son relevantes.

Por tanto, debe terse en consideracién se alguén apoia

a persoa nalgun momento ou se 0 Xuiz ou a xuiza debe
tomar algunha decision.

©000000000000000000000000000000000000000000000000000000000000000000

Tratase dos chamados ‘poderes preventivos’, a través
dos que a persoa toma as suas propias medidas de
apoio, tanto no ‘como’ coma no ‘quen’.

©000000000000000000000000000000000000000000000000000000000000000000

Chamamolos notariais, por suposto, porque estas normas é
recomendabel indicalas nunha notaria. Ali xa nos orientaran
sobre as mellores maneiras de plasmar o que desexamos,
do mellor modo posibel e co maximo de garantias.

©000000000000000000000000000000000000000000000000000000000000000000

E moi importante lembrar que podemos modificar estas
normas cantas veces queiramos. Tamén que temos case
plena liberdade para establecelas.

©000000000000000000000000000000000000000000000000000000000000000000

Poderiamos nomear a unha persoa de apoio para 0 noso
patrimonio, outra para temas de saude e unha terceira para
acompafarnos en desprazamentos, se asi o decidimos.

2.2.2.
AS FIGURAS DE APOIO XUDICIAIS

E que sucede cando a persoa non deixou ningunha norma/
medida por escrito, non ten garda de feito e hai que tomar
decisions? Que pasa se algunha persoa da familia pensa
que a garda de feito non € unha medida suficiente? Ou que
ocorre se entre duas persoas de apoio existise algun tipo de
conflito ou entre elas e a persoa sobre a que se colocaron?

Pois ben, estes (e tamén outros) son supostos nos que
podemos rematar nun xulgado. Con todo, lembrade sempre
0s principios da norma: tefien preferencia os apoios
voluntarios e, se a garda de feito é suficiente, o xulgado
non vai colocar un apoio xudicial se pode evitalo.

Veremos un pouco mais adiante, no tema 4, como é que se
deciden estes apoios xudiciais.

APOIOS XUDICIAIS

defensoria
xudicial

a curatela

curatela curatela
asistencial representativa

INDICE DE
CONTIDOS

a) A curatela

A curatela non é nova, pois xa existia no réxime normativo
anterior a Lei 8/2021. Até o 3 de setembro de 2021, tiiamos
a curatela como unha figura de uso menor, debido ao
protagonismo da tutela, e de menor intensidade.

Hoxe a curatela é a figura xudicial fundamental. Esta
pode configurarse en dlas categorias principais:

REPRESENTATIVA

A curatela sera
representativa cando resulte
realmente imprescindibel
polas circunstancias da
persoa. Tomarase a
decision de que unha
persoa decida por outra
(a representante) s6 cando
a primeira non poida
expresarse, de ningunha
forma, e non poida facernos
chegar a sua decision.

ASISTENCIAL
Estaremos ante unha
curatela asistencial cando
a persoa so6 necesite
colaboracion para a toma
de decisions. Por algun
motivo, a garda de feito

non abonda para este apoio
e requirese establecer un
apoio diferente.

$ececceccecccceccecccceccecccccccecscccccccsces

Mais, como xa comentamos, mesmo se outra persoa tomase
unha decision, é importante lembrar que debera facelo
tendo en maximo respecto os valores, decisions e
opinidns da persoa a representar.

©000000000000000000000000000000000000000000000000000000000000000000

Temos que mencionar, xa por ultimo, que a curatela é un
método subsidiario: s6 se acordara en defecto doutra
figura de apoio que funcione adecuadamente.

©000000000000000000000000000000000000000000000000000000000000000000

De tal xeito, se a persoa funciona perfectamente cunha
garda de feito e alguén solicita unha curatela, € moi
probabel que o xuiz ou a xuiza non a acorde.

b) A defensoria xudicial

A defensoria xudicial é unha figura de apoio,
poderiamos dicir que conxuntural ou puntual. Actua
en supostos moi concretos, estando féra do dia a dia das
persoas con discapacidade, en termos xerais.

O escenario clasico seria o da existencia dun conflito
de interese entre a persoa apoiada e a sUa persoa de
apoio. Tamén pode nomearse se a figura habitual de
apoio, de xeito puntual, non pode exercer a sua funcion,
ou cando o patrimonio da persoa apoiada necesite unha
administracion temporal.

Se a persoa tivese mais dunha figura de apoio, non sera
preciso, en principio, nomearlle unha defensoria xudicial.

A defensoria tamén debe, igual que outras figuras de
apoio, render contas sobre a stia xestion.

.- .

o ‘.

. .

0 .
. .

INDICE DE
CONTIDOS

120 |




N

Resumo

©000000000000000000000000000000000000000000000000000000000000000000000

Debe ser a persoa usuaria a que tome as suas :
propias decisions e cando non poida ou non saiba,
pode requirir a alguén que lle bote unha man para :
decidir, en maior ou menor medida. :

APOIOS SEN APOIOS
PROCESO XUDICIAL XUDICIAIS

A GARDA :  PODERES :: ACURATELA :: DEFENSORIA
DEFEITO  ii NOTARIAIS i Eafguraxudicial ::  XUDICIAL
Persoa que asiste E 5 PREVENTIVOS E § fundamental. S § E unha figura de

ouaxudanodiaa : : Colaboracién dunha : : ¢ ¢ apoio conxuntural
dia, sensentenza :: figura parauntema §tTttitterpreteeseeeses 3 ou puntual.
de por medio. . especifico. Apersoa : 3

: i define ‘como’ e ‘quen’.

Curatela HH Curatela
asistencial :: representativa

Candoapersoa :: S6cando a primeira :
: s6 necesite i1 non poida expresar :
¢ colaboracién paraa :: de ningunha formar :
: tomadedecisions ::  asuadecision = :
T T s S T P :

ELEMENTOS PROCESUAIS
TRANSVERSAIS

Como vimos de apuntar brevemente, non todos os apoios
requiren hoxe en dia un pronunciamento xudicial, ou
dito doutro modo, un auto ou sentenza. A garda de feito

ou os poderes notariais preventivos, por exemplo, funcionan
sen necesidade dunha resolucion que os estableza ou

0s recofieza.

Porén, en determinados supostos, si que precisaremos
que o apoio se determine por parte dun xulgado.

Nalguns casos porque precisamos unha intensidade elevada
(chegando, en escenarios extremos, a unha representacion
total ou case total) e noutros porque pode existir desacordo
entre a persoa a apoiar e 0 seu entorno familiar.

Nos seguintes apartados imos procurar achegar, do modo mais
accesibel posibel, cal é a forma na que pode establecerse un
apoio a unha persoa que o precise, dende o xulgado.
Veremos que tramites e probas son obrigatorias, como
se canaliza o procedemento en caso de acordo e tamén
en caso de discrepancia e, por ultimo, cales son as
obrigas das persoas de apoio diante da xustiza.

Neste primeiro apartado imos deternos nos elementos
transversais, isto €, naqueles que estaran presentes en
calquera caso, exista ou non acordo entre a persoa a
apoiar e o seu entorno.

Tal e como imos ver a continuacion, estes nacen da propia
natureza das normas e de como hoxe temos que entender
a importancia dos valores, desexos e preferencias da
persoa. Se 0 que a persoa opine ou considere é importante,
debe poder comunicarse, debe poder comprender o que
sucede no proceso € a sua voz debe escoitarse.

AS PROBAS QUE E OBRIGADO
OBTER NO PROCESO

Cando acudimos a un proceso xudicial de apoios, sexa cal
sexa, hai algunhas probas que o xuiz ou a xuiza debe
obter sempre e en todo caso. Se nos atopamos nun proceso
no que estas non existen ou non se practican, é importante
facelo notar, e sera motivo para procurar recorrer a decision.

GUIA LEGAL PARA PERSOAS CON DCA

N RAng Por unha banda, e como veremos no apartado seguinte, o
e Xuiz ou a xuiza debe escoitar sempre a persoa sobre

a que se estableceran as medidas de apoio. Debe

DESEXOS’ - cofiecer de modo directo cales son os seus desexos,

EDANH\S.E valores, inquedanzas e tamén preguntarlle quen quere
¢ que realice o apoio e para que tarefas. O xuiz ou a xuiza

non esta sempre obrigada a ditaminar o que a persoa

exprese, pero debe telo en conta e s6 podera apartarse do

expresado en casos moi concretos e con motivos sélidos.

A PARTICIPACION DA PERSOA
NO PROCESO

Os valores, opinions e preferencias da persoa son
o epicentro do sistema de apoios, tanto voluntario
DARLLE ™ como xudicial. En consecuencia, escoitala € unha proba

VOZ esencial nos procesos.

NOS PROCESOS Isto implica darlle voz, a través de entrevista ou

VOLUNTARIOS OU ¢ comparecencia diante do xuiz ou xuiza, mais tamén

AL que calquera medida xudicial tefia sempre caracter
residual e supletorio. E dicir, s6 se tomara en defecto
de preferencia da persoa e s6 cando a escollida por esta

non fose posibel.

A persoa a apoiar pode iniciar o proceso de apoios, pode
oporse ao mesmo e pode participar en todo momento,

por si mesma ou por medio de defensoria xudicial. Tamén
CEOe pode designar o seu propio avogado ou avogada e procurador

|24 |



W

ou procuradora. Igualmente, de mudaren as suas circunstancias
persoais, pode instar unha revision dos apoios que se colocaran.

0OS AXUSTES/ADAPTACIONS RAZOABEIS

Compre sinalar que non estaria garantida a participacion
plena da persoa no proceso se non fose posibel para ela
comunicarse ou facer parte nel co pleno de garantias e
posibilidades.

Para isto prevese, en termos xerais, que deberan
realizarse no xulgado as adaptaciéns e axustes que
sexan precisos para que a persoa comprenda, entenda
e interactue co que sucede: o porqué e para que esta ali,
cal é a intencién do proceso, que tramites ten o mesmo...

As persoas con discapacidade, di a Lei de axuizamento
civil®, tefien dereito a entender e a seren entendidas.

O xulgado debera facer estas adaptacions de oficio (por
si mesmo), mais tamén se lle poden solicitar en calquera
momento. A Lei recolle algunhas adaptacions, entre elas:

: LINGUA DE SIGNOS

Facilitarase apoio na
. comunicacion, incluindo
. interpretacién en lingua

. de signos.

LECTURA FACIL

Todas as comunicacions,
orais ou escritas, realizaranse
nunha linguaxe accesibel,
mesmo en lectura facil.

FACILITADORA

Prevese a figura da ‘facilitadora
comunicativa’, unha persoa
profesional na adaptacion

e axuste da contorna que
procurara que a persoa poida
entender e ser entendida.

S ACOMPANAMENTO
: A persoa a quen se

: colocaran eventualmente
. apoios pode estar sempre
« acompafada da persoa da

. sUia eleccion, sexa ou non a
: sUa persoa de apoio.

5. A Lei 1/2000, de 7 de xaneiro, de axuizamento civil, € a norma basica do noso {NDICE DE
sistema xudicial civil. Regula, neste caso, o proceso para colocar apoios cando CONTIDOS
exista conflito. Veremos que entendemos por conflito no epigrafe 5.3 deste tema.

OS PROCESOS DE XURISDICION
VOLUNTARIA (CON ACORDO)

Se unha persoa precisa un apoio de intensidade alta e de
xeito constante (non puntual), como xa vimos, podemos
necesitar un apoio xudicial.

Se 0 nomeamento do apoio non ten oposicion, é dicir, se se
tramita de xeito amigabel entre todas as persoas que poden
concorrer, o procedemento seguira as vias do que

se chama ‘xurisdicion voluntaria’.

Este tramite, potencialmente mais breve, rapido e
sinxelo, solicitase no xulgado de primeira instancia
correspondente ao domicilio da persoa a apoiar.

Poderan solicitar este tramite a propia persoa, a ou
o conxuxe (ou parella sentimental), os seus fillos e
fillas ou netos e netas (descendentes), os seus pais,
nais, avos, avoas (ascendentes), os seus irmans e
irmas, e o ministerio fiscal.

Este ultimo 6rgano seria o encargado de iniciar, se quen
quixese facelo non estivese na lista de parentes que
mencionamos (sobrifios e sobrifias, por exemplo). Tamén
iniciara se quen cre que debe fixarse un apoio € unha
profesional que cofieza a persoa a apoiar (traballadora
social, educadora ou terapeuta, entre outras).

Se

INDICE DE
CONTIDOS

Sintetizando o camifio a seguir, atopariamos estes pasos:

A solicitude, acompafada das probas que
son obrigatorias (ditame social e sanitario, asi
como xustificacion de porqué se necesita o
apoio) recibea o xulgado, na persoa do letrado
ou letrada da administracién de xustiza®.

Citarannos a unha comparecencia, na
que debe estar necesariamente a persoa

a apoiar. Aqui tamén deben estar a persoa '
coénxuxe ou parella e as persoas da sua familia ‘

que mencionamos lifias arriba. Antes desta
comparecencia, o xulgado tamén pode pedir

informes a entidade social da que a persoa a
apoiar fose usuaria, de ser o caso. Tamén pode
pedir informe pericial, xeralmente ao Instituto
de Medicina Legal de Galicia (IMELGA).

Se estamos en contra da colocacion de
apoios, podemos manifestalo. Darannos
prazo para isto. Tamén poderemos pedir
que o xulgado tefia en conta probas que
propofiamos.

BO

_<
BO

Na comparecencia, o xuiz ou a xuiza
entrevistara a persoa a apoiar e escoitara
as partes no proceso (familiares, circulo da
persoa e ministerio fiscal).

o

Se o xuiz ou a xuiza ve posibel unha
medida voluntaria despois de escoitar a
persoa, acordara esta medida. Se non o vise
posibel, acordara a medida de apoio idénea,
xunto coa expresion especifica das situacions
nas que podera apoiar, asi como as medidas
de control dese apoio (rendicions de contas).

¥

6. E a antiga ‘secretaria xudicial’. E unha figura do érgano xudicial diferente ao xuiz
ou xuiza.

A XURISDICION ORDINARIA
(SEN ACORDO)

Se no transcurso do camifio que expresamos no punto
anterior houbese desacordo, o expediente de xurisdicién
voluntaria debe pecharse’.

Que supostos son de desacordo? Os seguintes:

A persoa a apoiar négase 8
a calquera tipo de apoio.

O ministerio fiscal non ve
oportuna ningunha figura
de apoio.

Algunha das persoas
interesadas presenta
oposicién aos apoios
que se pretenden.

Que o expediente peche
quere dicir que o camifio
para tramitalo cambia,
pero o obxectivo € mesmo:
configurar apoios para
unha persoa.

J

7. Hai unha excepcion: se hai acordo na medida (todas as persoas coinciden, por
exemplo, en que unha garda de feito é o ideal) e sé se discrepa no nome da persoa
a exercela, o expediente non ten que pecharse.



A autoridade xudicial que coifieza do xuizo vai ser
a mesma, en principio. Teremos que presentar unha
demanda?, ou, no seu caso, solicitar que inicie o
ministerio fiscal.

A persoa a apoiar debe acudir ao proceso con avogado
ou avogada e procurador ou procuradora e, se non o
fixese, nomearaselle unha defensoria xudicial.

No que se refire as probas, esta nova via vai ser moi
semellante e practicamente idéntica, como diciamos ao
inicio deste bloque. E obrigatorio entrevistar & persoa e a
quen forma parte do seu circulo e o xulgado acordara os
ditames que considere oportunos.

O camiiio sera o que se chama ‘xuizo verbal’, que non
vai supor unha grande diferenza, a efectos practicos e para
a persoa apoiada. As partes citanse a unha vista na que se
practican as probas. Despois disto, as partes realizan unhas
conclusiéns orais, sinalando os puntos controvertibeis e os
fundamentos xuridicos que convefian & sua posicion.

A sentenza acordara a medida de apoio oportuna na
persoa que se considere idonea e, igual que no caso da
xurisdicion voluntaria, determinarase para que materias
pode exercer ese apoio, coas medidas de seguridade que
se consideren oportunas.

3

seesecsssesesscscsscse

3

seesecsssesesscscsscse

.

seesecsssesesscscsscse

: DEMANDA : } { XUiZO VERBAL } SENTENZA
avogado/a vista para practicar acordase a
procurador/a as probas medida de apoio

8. Presentaremos demanda se somos a persoa susceptibel de ser apoiada, a ou o
coénxuxe ou parella, descendentes, ascendentes ou irmans/irmas.

OBRIGAS DAS PERSOAS
DE APOIO

A nova maneira que temos de entender os apoios, como
estamos a analizar neste documento, parte dos desexos
da persoa e tamén do recofiecemento de apoios informais
como prioritarios. Tanto é asi que o establecemento de
medidas xudiciais ten idea de se converter na excepcion
e deixar de ser a norma.

Isto non implica que o ordenamento xuridico e as
institucions xudiciais se desentendan dos apoios e da
asistencia a discapacidade, sendn que o seu papel,

no medio e longo prazo, estara quizais en maior medida
colocado no control e na supervision.

E por isto que as persoas que realizan apoios, mesmo
aquelas que o fan de modo informal, deben responder
da sta xestion e demostrar non sé ausencia de abusos
indebidos, senén tamén respecto as opinidns, valores
e proxecto vital da persoa con discapacidade.

Igualmente, tamén esta dentro das stias obrigas
promover a ganancia progresiva de autonomia persoal,
impedindo a perda de aptitudes naqueles casos nos que
for posibel.

PROXECTO *
VITAL E
AUTONOMIA

3.4.1.
A RENDICION DE CONTAS

O modo central do control ao que aludiamos e no que as
figuras de apoio demostran cumprir coas suas obrigas é

a rendicién de contas. No pasado, esta rendicién tifa

un caracter fundamentalmente econémico (balance de
ingresos e gastos), sendo, sobre todo, unha carga contabel.

Coa nova norma esta 6ptica econémica mantense, mais
con alguns matices de relevancia. O mais destacabel é o xa
anunciado:

A rendicion podera ser tamén persoal e podera instarse
a figura de apoio a que explique que medidas de
recuperacion, rehabilitacién ou formacion e adquisicion
de aptitudes puxo en marcha, ou intentou poier, con
respecto a persoa apoiada.

A rendicion, que pode ser eliminada por orde do xuiz

ou xuiza, realizarase xeralmente cada ano, ainda que
poden establecerse periodos maiores de tempo. Haberemos
de estar ao que indique a resolucion xudicial de apoios, de
existir esta.

Cdompre salientar tamén que existira unha rendicion final
no momento no que o apoio remate (ben por non ser xa
preciso, ben por cambiarse por outro, ou por falecemento da
persoa apoiada).

Como novidades da Lei 8/2021, podemos
destacar que a rendicion non requirira
agora sempre e en todo caso estar
presencialmente diante do xuiz ou

Xuiza (s6 se algunha persoa interesada
asi o solicita) e que se podera instar a
presentar unha auditoria de contas, se asi
o decide o xuiz ou xuiza.

O 20 de abril de 2023 entrou en vigor o Real Decreto
888/2022, de 18 de outubro, polo que se establece o
procedemento para o recofiecemento, declaracion e
cualificacion do grao de discapacidade®. Este nace, ao igual
que aconteceu coa Lei 8/2021, con intencién de se achegar
dun xeito mais consciente a Convencion de Nova York.

Entre as suas principais caracteristicas esta procurar

unha avaliacién mais individualizada, mais achegada a
realidade do dia a dia da persoa (por exemplo analizando
especificamente a stia contorna e as barreiras que esta
puidese presentar'®) ou valorando positivamente a existencia
dunha persoa de apoio para o coidado diario.

Tamén destaca o incremento do recofiecemento de
autonomia de persoas menores de idade (que deben
participar no proceso e seren informadas) e a posibilidade
de realizar o tramite por via electrénica dun xeito mais axil.

malor t..' tramites
e Dtonomias §_ porvia
* de menores - *. electronica

. avaliacion +
* individualizada

3 o
] &n =

9. Pode consultarse nesta ligazén: https://www.boe.es/eli/es/rd/2022/10/18/888/con

10. Este elemento pode ter especial impacto na Galiza. O grao de discapacidade sera NEEAEs
maior para unha persoa, por exemplo, que viva nunha contorna rural sen acceso a CONTIDOS
transporte publico, en comparacion cunha persoa dunha area urbana.

BAREMOS E CRITERIOS
DE AVALIACION

A avaliacion de discapacidade vaise realizar sobre a
base dos chamados ‘baremos’. Son catro e avaliaran e
puntuaran a persoa en cada unha das areas que cobren.

Baremo de deficiencia global da
persoa (BDGP). Neste caso avaliarase a
afectacion nas funcions vitais e mentais
(vista, oido, linguaxe...).

Baremo de avaliacidon das capacidades/
limitacions na actividade (BLA), que
medira o esforzo requirido para realizar

as actividades da vida diaria, incluindo o
autocoidado e a mobilidade.

Baremo de restricions na participacion
(BRP), que analiza a contorna real da
persoa e os posibeis problemas que poida
presentar no dia a dia.

Baremo de factores contextuais/
barreiras ambientais (BFCA), que avalia
como os factores externos tefien efecto
positivo ou negativo na persoa.

R db & g7

A estes catro baremos basicos sumaremos un especifico
adicional para medir a dependencia de terceiras persoas
e outro para mobilidade reducida, a aplicar s6 cando se
obtefia unha determinada puntuacién nos catro primeiros.

Para establecer o grao final de discapacidade (GFP),
sumarase a porcentaxe dos tres primeiros baremos até un

maximo de 24 puntos do ultimo.

OS NOVOS GRAOS

Asi, a reorganizacion dos novos graos de discapacidade
sera a seguinte:

(GRAO 1]

Se a valoracion se

sitia entre 0 0 e 0 4%.

Discapacidade leve,
cun indice entre o 5%
e 0 24%.

Discapacidade
moderada, cun indice
entre o 25 e 0 49%.

A persoa non ten ningunha
dificultade nas actividades
da vida diaria.

A persoa é independente
para case que todas as
actividades do dia a dia.

A persoa é independente no
autocoidado, presentando
certa dificultade no resto

de actividades.

O TRAMITE DE URXENCIA

O novo baremo establece un prazo maximo de seis
meses, a contar dende a solicitude, para que se emita a
resolucion que determine o grao de discapacidade.

Adicionalmente, establece un tramite de urxencia
para aqueles casos en que se aprecie, por parte da
Administracién ou previa solicitude, un risco para a
saulde, a esperanza de vida, a violencia de xénero ou
outras circunstancias ‘de indole humanitaria’.

Neste caso, o tramite de urxencia supén que os prazos
maximos establecidos para o tramite deben reducirse a
metade (nun total de tres meses).

Deste xeito, inténtase limitar ao maximo aqueles supostos,
por desgraza existentes, nos que o grande atraso no tramite
de solicitudes podia provocar casos nos que a resolucion,
ou a cita para o exame da persoa, chegaban apds do seu
falecemento.




Patrimonio,
herdanzas e
discapacidade

O PATRIMONIO PROTEXIDO

O patrimonio protexido é un conxunto de bens e
dereitos que se crea para cubrir as necesidades dunha
persoa con discapacidade. Lamentablemente, a lei

que regula esta figura limita a definicion de persoas con
discapacidade a hora de poder beneficiarse dela.

Asi, s6 poderia crearse en beneficio de persoas con
‘discapacidade psiquica’ igual ou superior ao 33% e das
que presenten ‘discapacidade fisica ou sensorial’ igual
ou superior ao 65%.

©000000000000000000000000000000000000000000000000000000000000000000

Pode crealo a propia persoa e as suas figuras de
apoio, sempre en sede notarial. A persoa notaria fara
constar na escritura notarial as normas de administracion
deste patrimonio e despois trasladara o documento ao
ministerio fiscal.

sempre en
sede notarial

®

: discapacidade:5 : discapacidade
“ psiquica - fisica

“=>33%.  .=>65%.

A principal vantaxe deste patrimonio é o seu réxime
fiscal. As achegas que se fagan a este poden desgravarse
na declaracion do Imposto da Renda das Persoas Fisicas
(IRPF) das persoas que as realizan (até un maximo de
10.000€) e non computan como rendementos para a
persoas que as reciben, sempre que se mantefian dentro
dun limite™.

11. Este limite seria o triplo do IPREM (Indicador Publico de Renda a Efectos
Multiples), que para 2023 é de 600€/mes e 7.200€/ano. Isto é, as achegas por
debaixo de 1.800€/mes ou 21.600€/ano non tributarian como ganancia para a
persoa con discapacidade que as recibe.



Tamén esta suxeito a controis, fundamentalmente por
Facenda'? e polo Ministerio Fiscal, mais pode ser

unha ferramenta de interese para as persoas con
discapacidade e as suas familias, pois permite evitar a
tributacion como doazdns, ou ter que pensar, por exemplo,
nunha herdanza en vida para asegurar a solvencia
econdémica da persoa.

o & &

ASEGURAR EVITAR DESGRAVAR NA
SOLVENCIA TRIBUTACION DECLARACION
ECONOMICA DE DOAZONS DO IRPF

12. Podes atopar mais informacion sobre a fiscalidade do patrimonio protexido nesta

ligazon da Axencia Tributaria: https://sede.agenciatributaria.gob.es/Sede/gl_es/
ciudadanos-familias-personas-discapacidad/patrimonios-protegidos-prevision-
social-personas-discapacidad/reducciones-aportaciones-patrimonio-protegido.html

https://sede.agenciatributaria.gob.es/Sede/gl_es/ciudadanos-familias-personas-discapacidad/patrimonios-protegidos-prevision-social-personas-discapacidad/reducciones-aportaciones-patrimonio-protegido.html
https://sede.agenciatributaria.gob.es/Sede/gl_es/ciudadanos-familias-personas-discapacidad/patrimonios-protegidos-prevision-social-personas-discapacidad/reducciones-aportaciones-patrimonio-protegido.html
https://sede.agenciatributaria.gob.es/Sede/gl_es/ciudadanos-familias-personas-discapacidad/patrimonios-protegidos-prevision-social-personas-discapacidad/reducciones-aportaciones-patrimonio-protegido.html

HERDANZAS E PACTOS
SUCESORIOS

Ao pensarmos no que sucedera despois do noso
falecemento, en ocasions xorde a dubida ou a preocupacion
sobre a situacion na que ficaran as persoas da nosa
contorna e familia, asi como a inquedanza de cal pode

ser o mellor modo de coidalas e protexelas mesmo
apos do pasamento. Nese senso, podemos ter a intencion
de sermos quen organice e ordene 0s recursos que
poidan sobrevivirnos, para evitarmos discusiéns ou loitas
intrafamiliares.

Nesta materia temos varias disposicions de interese, tanto
de caracter xeral como especialmente importantes para
as persoas con discapacidade. Por cuestion de espazo e
enfoque non nos podemos referir a todas elas, mais si as
mais relevantes.

A B G

pactos : . substitucién : d%elrjesl(t)oes 3
sucesorios -,.fldelcomlsarla._,- " habitacion -

A primeira delas son os chamados ‘pactos sucesorios’
que permite o dereito civil galego. Estes abren a posibilidade
de organizar a nosa sucesion en vida, polo que en ocasions
se coflecen como ‘herdanza en vida’.

O mais coiiecido é o pacto de mellora, en virtude do cal
podemos asignar bens concretos a unha persoa herdeira
por riba da cota que lle puidese corresponder como tal.

Imaxinemos que temos 3 fillas/os. Se nada determinamos, o
habitual & que herden a terzos, por igual (poderiamos alterar
isto a vontade). Polo pacto de mellora podemos dar a un ou



N

a unha delas especificamente un terreo, a vivenda familiar,
unha conta bancaria... O limite é respectarmos a chamada
‘lexitima’, unha parte da herdanza que algunhas persoas
herdeiras tefien que recibir en calquera caso™.

En segundo lugar, mencionarmos, malia que o seu nome
non sexa moi atractivo, a ‘substitucion fideicomisaria’.
Simplificando, é a disposicion en virtude da cal a persoa
que fai testamento deixa os seus bens a unha persoa, pero
Co encargo de que, pasado un tempo ou cumprida unha
condicion, llos transmita a outra.

Poderiamos deixar o noso patrimonio a un fillo ou
filla con discapacidade, coa norma de que, chegado
o seu falecemento, o que quede pase a outra persoa
(chamaramos a isto ‘fideicomiso de residuo’).

A diferenza doutras instituciéns, este fideicomiso pode,
en caso de discapacidade, non respectar a lexitima,
polo que a nosa liberdade para operar € moito maior.

Xa por ultimo, compre mencionar que podemos outorgar
outro tipo de actos, como os ‘dereitos de uso e habitacion’.
Tratase de figuras que nos permiten deixar a vivenda a unha
persoa con discapacidade, mais s6 no seu uso. Esta persoa
poderia vivir ali plenamente, mais, por exemplo, non poderia
vendela. Se xuntamos a este dereito de uso, unha asignacion
monetaria, poderiamos asegurar recursos para a vida diaria
dunha persoa con discapacidade.

13. En Galicia, esta lexitima é dun cuarto do total da herdanza. En réxime estatal é CONTIDOS

dun terzo da mesma.

FISCALIDADE E DISCAPACIDADE

Normalmente sometidas a previa obtencién dun grao

de discapacidade, atopamos ao longo do ordenamento
xuridico moitas disposiciéons que relacionan este grao
con deducidns, beneficios, bonificacions ou exenciéns
fiscais™.

Por unha banda, no IRPF. Na declaracion de cada ano,

a discapacidade pode incrementar o minimo persoal e
familiar (facendo que unha cantidade maior da nosa renda
quede sen tributar). Cémpre salientar que este minimo sé
operara por riba do 33% no grao de discapacidade conforme
a esta taboa:

MINIMO POR DISCAPACIDADE

Grao de Discapacidade | Gastos de | Contia

discapacidade da persoa asistencia | total
contribuinte
ou ascendente

Igual ou superior ao 3.0006 - 3.000€
33% e inferior ao 65%
Igual ou superior ao 3.000€ 3.000€ 6.000€

33% e inferior ao
65% e que acredite
necesitar axuda de
terceiras persoas ou
mobilidade reducida

Igual ou superior ao 9.000€ 3.000€ 12.000€
65%

Fonte: Axencia Espariola de Administracion Tributaria.

14. Nesta ligazén da Axencia Espafiola da Administracion Tributaria podemos atopar
iNDICE DE fichas de informacién xeral sobre discapacidade e fiscalidade: https:/sede.
CONTIDOS agenciatributaria.gob.es/Sede/familia.html

Amais deste incremento no minimo, a discapacidade dunha
persoa ascendente (pai, nai, avo, avoa...), dunha persoa
descendente (fillo/a, neto/a...) ou da persoa cénxuxe, pode
permitirnos deducir da nosa declaracion unha cantidade,
que para a campafia de renda de 2022 é de 1.200€, sempre
que se cumpran os requisitos exixidos na normativa'®. E dicir,
pagaremos menos ou devolverannos mais.

Podemos mencionar tamén o beneficio fiscal, xa apuntado
no apartado 7.1 con respecto as achegas feitas ao
patrimonio protexido das persoas con discapacidade

ou a aplicacion de tipos reducidos de IVE na compra

de determinados produtos ou soluciéns tecnoldxicas a
mobilidade, por exemplo.

Por ultimo, tamén atopamos beneficios fiscais en Galicia,
tanto en impostos autonémicos como nalgun imposto local,
asi como no tramo autondmico dalgun imposto estatal.
Atendendo s6 alguns dos exemplos:

+ Existe deducién galega no IRPF con respecto aos
gastos de coidado dunha persoa con discapacidade.
Na declaracién da renda de 2022, cumpridos os
requisitos, podiase deducir 0 10% das cantidades
satisfeitas a outras persoas para o coidado.

e Hai un tipo de gravame reducido (do 3%) para o
Imposto de Transmisiéns Patrimoniais no caso
de compra de vivenda por parte dunha persoa con
discapacidade'®. Tamén existe unha deducién na cota,
que pode chegar ao 100%, se a adquisicion se produce,
ademais, nunha area rural.

15. Para a campana de renda de 2022 e, por exemplo, para a deducién por
coénxuxe con discapacidade exixese, entre outras condicions, que a persoa con
discapacidade non tefia rendas superiores a 8.000€, excluidas as exentas.

16. Podemos ver o resumo das disposiciéns galegas neste imposto, na
seguinte ligazon da Axencia Tributaria de Galicia: https://www.atriga.gal/

documents/20582092/20584032/Resumen-Transmisiones-es.pdf/ce02f7ce-51f4-
47b5-96b2-5¢27873fc399

https://www.atriga.gal/documents/20582092/20584032/Resumen-Transmisiones-es.pdf/ce02f7ce-51f4-47b5-96b2-5e27873fc399

N

» Esta prevista unha reducion por discapacidade no
Imposto sobre Sucesiéns e Doazéns'’, que pode chegar
ao 100% da base impofiibel.

»  Concellos como o de Lugo'®, por exemplo, tefien prevista
deducion de até o0 90% no Imposto de Construcions,
Instalacions e Obras cando estas se destinen a
habitabilidade e accesibilidade de vivendas de persoas
con discapacidade.

Resumo

Deducions, beneficios, bonificacions ou exencions
: fiscais relacionadas coa discapacidade

.
©0000000000000000000000000000000000000000000000000000000000000000000000

eccece

ecccccccce

INCREMENTA O MiNIMO FAMILIAR NO IRPF
PERMITE DEDUCIONS NA DECLARACION
ADMITE TIPOS REDUCIDOS DE IVE EN CERTAS COMPRAS

ALGUNS BENEFICIOS EN IMPOSTOS AUTONOMICOS:

GRAVAME REDUCIDO PARA O IMPOSTO DE TRANSMISIONS
PATRIMONIAIS E DEDUCION DA COTA DE ATE O 100% NO RURAL

REDUCION NO IMPOSTO SOBRE SUCESION E DOAZONS

17. Para ver mais: https://www.atriga.gal/documents/20582092/20584026/Resumen-
sucesiones-es.pdf/8516f2db-2795-4f26-a01e-c4beOeci85e2

18. Esta é a ordenanza de servizos urbanisticos do Concello de Lugo: https:/
concellodelugo.gal/sites/default/files/documentos/adjuntos/2023/01/ordenanza
fiscal_num._103_-_taxas_pola_prestacion_de_servizos_urbanisticos.pdf

https://concellodelugo.gal/sites/default/files/documentos/adjuntos/2023/01/ordenanza_fiscal_num._103_-_taxas_pola_prestacion_de_servizos_urbanisticos.pdf

As instrucions
previas en
ambito médico

Do mesmo xeito que podemos darnos as nosas propias
normas para calquera eido, podemos facelo tamén para
o ambito médico: valores ou desexos relevantes para nés
e persoas interlocutoras para cando nés non poidamos
comunicarnos.

Podemos facer isto nun documento notarial que
deberemos levar despois ao centro de saude para que o
introduzan no seu sistema informatico (na nosa historia
clinica electrénica).

Pero ademais, en saude, existe outro documento que
serve para isto e que é, ademais, gratuito: o chamado
documento de instrucions previas (DIP).

Podemos facelo de tres modos diferentes:

A o B G

dunha :

) :  diantede3 : . nunha %
*  persoa ! : testemufias : : notaria :
* funcionaria .~ . y

En primeiro lugar, dirixirémonos a alguin dos puntos de
rexistro DIP do SERGAS". Ali o persoal asesoraranos das
posibilidades e pasos a dar. Estes incluen cubrir o formulario
correspondente e un documento de instrucions previas.

19. Nesta ligazén do Servizo Galego de Saude, podedes atopar mais informacion
sobre o DIP, asi como o listado dos puntos habilitados para facer o DIP diante de
persoa funcionaria que temos no pals https: //www sergas. es/AS|sten<:|a-san|tar|a/

C3%B3 f %C3%!



https://www.sergas.es/Asistencia-sanitaria/Instrucións-previas-Información-para-o-cidadán?idioma=ga
https://www.sergas.es/Asistencia-sanitaria/Instrucións-previas-Información-para-o-cidadán?idioma=ga

Como xa vimos, poderemos designar tamén unha persoa
representante/interlocutora para que se comunique co
equipo médico por noés.

En segundo termo, podemos outorgar o DIP ante 3
testemuias?. Unha vez que se presente o texto no Servizo
Galego de Saude para que se inclda no noso historial, este
documento tera plena validez.

En dltimo lugar, podemos outorgar o documento apés
contactar cunha notaria, expresandolles o noso desexo
e deixar que se encarguen. Compre ter en consideracion
de que, a diferencia dos casos anteriores, este método si
xeraria custos.

E importante considerar que esta persoa non ten porqué ser
a nosa figura de apoio, por exemplo, nun poder preventivo
previo. Tampouco & necesario que sexa a nosa garda de feito.

20. Temos que considerar que existen certas limitacions para poder ser testemufia neste
tipo de documentos. Non poden selo persoas menores de idade e, das tres persoas
que actien como tal, polo menos duas non poden ser parentes até segundo grao ou
ter relacions econdmicas coa persoa. Por tanto, excluirianse pais, nais, avés, avoas,
fillos, fillas netos, netas, irmans e irmas.

A intencion desta guia € servir como ferramenta
amabel e accesibel de comprensién; un modo de
achegarse a esta reforma normativa, a Lei 8/2021,
e aos seus fundamentos cunha 6ptica construtiva,
positiva e, sobre outras cousas, Util e practica.

